
Ac(c)ord pour alexandre malbert et
jehan foyssac laboreurs de la [par]roisse
de manhanac habit(ants)

L an mil cinq cens soixante cinq et( )le
vingt septiesme jour du moys de fevrier
charles regnant dans la maison de
anthoine romanhac paroisse de manhanac
consoulat de villemur ez presances de
moy not(aire) et tesmoingz bas nommes comme
ainsin soict q(ue) entre alexandre malbert
laboreur dud(it) lieu de manhanac d( )une part et
jehan foyssac aussi labo(u)reur dud(it) lieu
d( )au(tr)e demeurant serviteur p(rese)ntement avec
le( )susd(it) anthoine romanhac d( )entre
lesquelz peult avoyr quinze jours ou
envion estant heux ensemble en chemin

................................................................................ 

venant de tholoze avec leur charrettes
d( )apporter vyn lesquelz heurent
entre eulx pour raison de la pasture
dud(it) bestailh grand debat differan
injures atrosses respectives comme
led(it) jehan foyssac a( )dict et( )declaire
]par[ pard(evan)t moy not(aire) et( )tesmoingz
soubz escriptz de quoy entre eulx se
batirent pour raison duquel batement led(it)
jehan foyssac en demeure blesse
sur sa( )teste d( )ung grand coup de
punhal a( )raison duquel en sortist
grand efusion de sanc or( )est
il q(ue) aujourduy ]susd(it)[ an et( )regnant
qui dessus et ez presances de
moy( )d(it) notaire et tesmoingz bas nommes
tractans certains leurs bons amys
sont demeures et accorde com(m)e s( )ensuict
en parsonne estably led(it) jehan foyssac
lequel faisant pour soy et pour
le( )susd(it) alexandre malbert faisant
jehan pendaries labo(u)reur habit(ant) de villemur
avec moy not(air)e comme parsonne
publicque estipulant et [pro]mis faire
ratiffier le contenu du( )p(rese)nt aud(it)
alexandre malbert pour lequel faict
bien les pactes suyvans premierement

a este convenu et acorde q(ue) led(it) [malbert]
au nom q(ue) [pro]mect s(er)a tenu bailler et pa[yer]
aud(it) jehan foyssac pour ses domaig[es et]
intetestz et( )despens par luy souffertz
pour raison dud(it) coup de punhal receu
sur sa teste la( )somme de quaran[te]
livres tourn(ois) payes reallement vingt
livres t(ournois) en testons et( )monoye par led(it)
foyssac receue et les au(tr)es vingt
restans a [pro]mis payer a( )la feste
de la magdaleyne [pro]chent pacte q(ue) led(it)
malbert s(er)a tenu payer toutz despens
jusques au( )jour p(rese)nt par led(it)
foyssac faictz et ne sera tenu led(it)
malbert de aujourduy en avant payer
aud(it) foyssac aulcungs frays ny despens
si sera tenu led(it) malbert payer toutez
peynes medicquemens q(ue) seront necessaires
aplicquer sur la parsonne dud(it) foyssac
pour raison dud(it) coup de punhal par
led(it) malbert a m(aîtr)e jehan sepet vieux
sieurgien de villemur habit(ant) en tout
resterat le bon voulloyr de la court
et( )droict du s(eigneu)r si poinct en y a
et moyenant ce dessus se sont
quictes l( )une partye envers l( )au(tr)e
jusques au( )jour presant

pour raison de( )ce dessus aulcune chouse
soy demander et pour( )ce faire par
expres ont obliges ]leurs[ toutz et chescungs
leurs biens tant meubles q(ue) immeubles led(it)
jehan foyssac les siens et led(it) pendaries
ceulx dud(it) alexandre malbert et les
siens propres a( )payer lad(ite) somme de
vingt livres restantes aud(it) foyssac
et( )terme dessus expeciffie et a( )ce
faire a voleu estre co(n)trainct part
toutes rig(u)eurs petit s(c)el de montpellier
grand de beauvays sen(ech)al de th(ou)l(ouse) q(ue) 
juge ord(inai)re dud(it) villemur arrest
et( )enprisounement de sa parsonne
etc constitues [pro]cureurs etc renonce
etc jure etc de quoy led(it) foyssac
et( )pendaries au nom q(ue) [pro]cede ont requis
instrument ce q(ue) ay faict ez presances
ud(it) m(aîtr)e jehan sepet vieux sieurgien
de villemur anthoine romanhac
hugues romanhac guill(aum)e garric labo(u)reurs



de manhanac habit(ants) et( )de moy not(aire)
soubz signe

                                       Andrieu

Mention marginale

Le xxixe julhet an
mil vc lxv led(it) alexandre
malbert a( )paye illec reallement
aud(it) jehan foyssac p(rese)nt
la somme de vingt livres
t(ournois) en troys pystolles
aus aigles testons et( )monoye
illec reallement
receue et( )en a quicte et
quicte led(it) malbert
comme est contenu au( )p(rese)nt
instrument d( )acord
ez presances de m(aîtr)e
hugues dumas bazochien
jehan cepet jeune 
sieurgien de villemur
habit(ant) et de moy
not(aire)

   Andrieu


